
Efni: Frumvarp til laga um vörugjöld og endurgreiðslu virðisaukaskatts vegna 
vinnu við íbúðarhúsnæði, 444., og 445. mál.

Oskað hefur verið eftir umsögn miðstjómar ASÍ um ofangreind lagafrumvörp. Til- 
efni þessa frumvarps eru athugasemdir Eftirlitsstofnunar EFTA (ESA) við álagningu 
vörugjalda hér á landi, sérstaklega ákvörðunar um áætlaða heildsöluálagningu og mis- 
munandi greiðslufresti. Ljóst er að stjómvöld og Alþingi verða að bregðast við 
þessum athugasemdum Eftirlitsstofnunarinnar e f komast á hjá dómsmeðferð hjá 
EFTA-dómstólnum, en málið hefur verið kært þangað. Miðstjórn ASÍ telur hins vegar 
að sú leið sem valin hefur verið og fram kemur í þessum tveimur frumvörpum sé al- 
gerlega óásættanleg og í engu samræmi við þær athugasemdir sem ESA hefur gert. 
Þannig er gert ráð fyrir því í frumvarpinu að lækka vörugjöldin á þeim vöruflokkum 
sem þau bera verulega frá því sem nú er. í fylgiskjali með frumvarpinu er áætlað að 
vöruverð í viðkomandi vöruflokkum muni lækka um 1,6% að meðaltali miðað við að 
verðlækkunin skili sér að fullu. E f einungis er litið til þeirra vöruflokka sem falla 
undir vísitölu neysluverðs jafngildir þessi verðlækkun 0,2% lækkun vísitölunnar í 
heild. Hins vegar er ástæða til þess að gera alvarlegar athugasemdir við þessa út- 
reikninga, þar sem miklar efasemdir eru um það hvort þessi verðlækkun skili sér að 
fullu til neytenda. Hvaða líkur er t.d. á því að snyrtivörur muni lækka um 0,6% eða að 
kex, kökur og nasl lækki um 0,9%? Hér er um svo flókna aðgerð að ræða að 
neytendur hafa engan möguleika á því að skapa það nauðsynlega aðhald sem slíkar 
aðgerðir þurfa á að halda til þess að heppnast. Mun líklegra er að verðlækkunin verði 
ekki nema um helmingur af þessari áætlun, þ.e. 0,1%.

Til að fjármagna tekjutap ríkissjóðs er lagt til að endurgreiðsla á virðisaukaskatti til 
byggenda vegna vinnu á byggingastað verði lækkuð í 60%, eða sem svarar 450 
mill.kr. Þrátt fyrir að ýmis vörugjöld á byggingarvörum lækki samhliða þessari 
breytingu mun þetta samt sem áður leiða til þess að kostnaður við byggingu íbúðar- 
húsnæðis hækkar um 3,1%. Það mun leiða til þess að vísitala neysluverðs mun hækka 
um 0,2% vegna þess að húsnæðistryggingar, sem miðast við framreiknað 
brunabótamat, og viðhald húsnæðis munu hækka um sama hlutfall. Auk þess mun 
svo mikil hækkun á byggingakostnaði leiða til þess að fasteignaverð hækkar, en það 
gæti leitt til þess að neysluvöruvísitalan hækki um allt að 0,3%. Samtals er hér því 
um allt að 0,4% hækkun á neysluvöruvísitölunni að ræða að teknu tilliti til 
lækkunaráhrifanna.

M iðstjóm ASÍ telur einnig að lækkun á endurgreiðslu á virðisaukaskatti vegna 
vinnu á byggingastað muni leiða til stóraukinnar svartrar atvinnustarfsemi og undan- 
skota frá skatti, sem frumvarpshöfundar hafa algerlega litið hjá.

Jafnframt er í greinargerð frumvarpsins gert ráð fyrir því að í næsta áfanga verði 
vörugjöld lækkuð um 350 mill.kr. til viðbótar og það fjármagnað m eð því að hækka 
tryggingagjald atvinnurekenda.

M iðstjóm ASÍ mótmælir þessum áformum harðlega, þar sem augljóst er að með 
þessu er verið að færa skattbyrðina a f innflutningi yfir á innlenda framleiðslu. Sam- 
kvæmt greinargerð frumvarpsins eru vörugjöld a f  innflutningi nú um 2.000 milljónir 
króna en a f innlendri framleiðslu um 900 milljónir króna. Þrátt fyrir að sjálf vöru- 
gjöldin a f innlendri framleiðslu lækki mun meira en á innflutta framleiðslu, munu 
heildarálögur á innlenda framleiðslu hækka um 530 milljónir króna frá því sem nú er 
vegna lækkunar á endurgreiðslu virðisaukaskatts og hækkunar tryggingagjalds. 
Þegar upp verður staðið frá þessari breytingu munu innlendir aðilar bera 1.430 
m illjónir króna á móti 1.470 milljónum króna álögum á innflutta framleiðslu. Það 
vekur furðu m iðstjóm ar ASÍ að stjórnvöld skuli leyfa sér að ráðast með þessum hætti 
að atvinnuöryggi landsmanna með því að raska verulega samkeppnisstöðu innlendrar 
framleiðslu á sama tíma og ijöldi vinnufærra manna eru án atvinnu. M iðstjóm ASÍ 
mælir þvi ekki með samþykkt þessara frumvarpa óbreyttum og skorar á Alþingi að 
standa vörð um innlenda atvinnuhagsmuni. Það hlýtur að teljast eðlilegt að þeir 
vöruflokkar sem nú bera vörugjald standi undir þessari breyttu álagningu þannig að 
komist verði hjá lækkun á virðisaukaskatti vegna vinnu á byggingarstað.

